
9 Dat gulai Paulus sardnomen, gutte, go darkkelet su ala son gæčai, ja dovdai sust besstujume ossko læi, de alla jenain celki:

10 čuoǯǯel njuolg julgidad ala! ja son falli bajas, ja birra vagjoli.

11 Mutto go olbmuk oidne, maid Paulus daǥai, de jenasek si bajedegje, ja lykaonalaš gilli celkke: ibmelak olbmui hamest læk min lusa vuolas boattam.

12 Ja Barnabas si namategje Jupiter, ja Paulus Merkurius, damditti go son dat læi, gutte sarnedi.

13 Mutto pap dam Jupiter tempal audast, mi sin gavpug olgobæld læi, vuovsaid ja jorbasid hærvas rasin portai ouddi buvti, ja oafferuššat aigoi olbmuiguim.

14 Mutto go apostalak, Barnabas ja Paulus, dam gulaiga, de biftasidæsga soi gaikodišgođiga, ja olbmui gasski falliga,

15 čuorvoiga ja celkiga: Di olbmak! manne dakkabættet di dam? moi maida olbmuk lædne oft dille vuluǯak go di, ja evangelium boft digjidi jorggalæme moi sarnedædne dai duššalaš æppeibmeli bælest dam ælle Ibmel bællai, gutte alme ja ædnam ja ave dakkam læ, ja buok, mi dai sist læ;

16 gutte vassam aigin luoittam læ buok bakkenid sin ječaidæsek gæinoi mield vagjolet;

17 josjoge ječas i læk luoittam alma duođaštusataǥa, migjidi burid daǥadedin, ja migjidi arve addededin ja šaddolaš aigid almest, min dævdededin biemoin ja vaimoidæmek iloin.

18 Ja dam cælkededin illa soi olbmuid jasko-

